
SQISHLOQ XO‘JALIGI 

AGROTEXNOLOGIYALARNI 
TIJORAT BANKLARI ORQALI 

KREDITLASH YO‘LLARI

Isakov J. Ya.
I.f.d. TDIU professori

Annotatsiya: Maqolada qishloq xo‘jaligida agrotexnologiyalarni tijorat banklari orqali kreditlashda mavjud muammolarning 
tahlillari keltirilgan. Agrotexnologiyalarni moliyalashtirishdagi muammolarni tijorat bank kreditlari orqali bartaraf etish mex-
anizmlari keltirib o‘tilgan.

Kalit so‘zlar: qishloq xo‘jaligi, innovatsiya, agrotexnika va texnologiya, tijorat bank, kreditlash, moliyalashtirish, bank riski, 
marketing, modernizatsiya.
Abstract: The article presents an analysis of existing problems in crediting agrotechnologies in agriculture through com-
mercial banks. Mechanisms for solving problems in financing agrotechnologies through commercial bank loans are men-
tioned.

Key words: agriculture, innovation, agrotechnics and technology, commercial banking, lending, financing, banking risk, 
marketing, modernization.
Аннотация: В статье представлен анализ существующих проблем кредитования агротехнологий в сельском хозяй-
стве через коммерческие банки. Упоминаются механизмы решения проблем финансирования агротехнологий за 
счет кредитов коммерческих банков.

Ключевые слова: сельское хозяйство, инновации, агротехника и технология, коммерческий банкинг, кредитование, 
финансирование, банковский риск, маркетинг, модернизация.

K I R I S H
Dunyoda aksariyat davlatlarning eng muhim uzoq muddatli maqsadlaridan biri qishloq xo‘jaligi sohasida 

ishlab chiqarish samaradorligini oshirish, barqaror iqtisodiy o‘sishga erishish, ishsizlikni kamaytirish va bandlik 
darajasini oshirish, barqaror narx va mamlakat aholisining daromadlarini oshirish hisoblanadi.

Bugungi globallashuv sharoitida ushbu maqsadlar sarmoyani yangi agrotexnika va texnologiyalarga, 
barcha qishloq xo‘jaligi sohalarida boshqarish, xizmat ko‘rsatish, ishlab chiqarish va mehnat qilishni yangi agro-
texnika hamda texnologiyalarni tashkil etish shakllariga kiritish yordamida erishilishi mumkindir.

Respublikamizda qishloq xo‘jaligi korxonalarini moliyalashtirishni va ularni davlat tomonidan moliyaviy 
qo‘llab-quvvatlanadigan tizimi yaratilgan. Shu o‘rinda qayd etish joizki, respublikamizda qishloq xo‘jaligi ishlab 
chiqaruvchilarini moliyalashtirishda raqamli texnologiyalarning rolini oshirish borasida dolzarb muammolar 
mavjud. Xususan, qishloq xo‘jaligi ishlab chiqaruvchilarini tijorat banklari tomonidan kreditlashning zamonaviy 
agrotexnologik asoslari yetarli darajada yo‘lga qo‘yilmagan.

Bugungi kunda jahonda raqamli iqtisodiyot rivoji davrida bank xizmat turlarini zamonoviy texnologiyalarni 
qo‘llash orqali ko‘rsatishni tadqiq qilish kabi masalalarga e’tibor kuchayib bormoqda. Bu sohada bank xizmat 
turlarini samarali boshqarishning zamonaviy integrallashgan axborot tizimlarini joriy etish, tizim ma’lumotlar-
ining shaffofligi va himoyalanishini ta’minlash, raqamli texnologiyalarini qo‘llash hamda axborot tizimlarining 
o‘zaro axborot integratsiyasini samarali ravishda amalga oshirish metodikasini takomillashtirish masalalari 
asosiy tendensiyalardan hisoblanadi. Raqamli texnologiya va innovatsiyalarning keng rivojlanishi tijorat banklari 
tomonidan xizmat turlarini axborot tizimlarini takomillashtirib borishni taqozo etmoqda.

O‘zbekistonda ham bank xizmat turlarini rivojlantirish, xususan, unda axborot kommunikatsion texnologi-
yalardan keng foydalangan holda bank xizmatlarining yangi turlarini joriy etish masalasi bugungi kunda dol-
zarb hisoblanadi. Jumladan, tijorat banklari tomonidan qishloq xo‘jaligi ishlab-chiqaruvchilariga ko‘rsatiladigan 
hizmatlarni yaxshilash raqamli texnologiyalardan keng foydalanilmoqda. Chunki, bozordagi yangi raqobatchilar 

barcha o‘lchamdagi eski moliyaviy institutlarga tahdid sola boshladi. Shu bilan birga, yangi agrotexnologiyalar 
bank xizmatlari bozorida katta imkoniyatlar eshigini ochmoqda.

 O‘zbekiston Respublikasi Prezidentining “O‘zbekiston Respublikasini yanada rivojlantirish bo‘yicha 
Harakatlar strategiyasi to‘g‘risida”gi PF-4947-son Farmoni va sohaga tegishli boshqa me’yoriy-huquqiy hujjat-
larda belgilab berilgan muhim vazifalarni amalga oshirishda mazkur maqola ma’lum darajada xizmat qiladi.

Bugungi kunda iqtisodiyot tarmoqlarini modernizatsiya qilish, yangi ishlab chiqarishlarni tashkil etish, 
agrotexnik va texnologik qayta jihozlash hamda istiqbolli loyihalarini amalga oshirish borasidagi iqtisodiy islo-
hotlar natijasida qishloq xo‘jaligi sohasida faoliyat ko‘rsatayotgan korxonalarning moliyaviy resurslarga bo‘lgan 
ehtiyoji tobora ortib bormoqda. Shu bilan birga, ishlab chiqarishga yangi innovatsion texnologiyalarni tatbiq 
etishda tijorat banklari tomonidan uzoq muddatli kreditlar ajratilishi ehtiyoj yuqori hisoblanadi, shu sababli, 
tijorat banklari faoliyatida uzoq muddatli kredit va investitsiyalar bilan bog‘liq risklarni aniqlash va ularni bosh-
qarish dolzarb masalalardan biridir. Mamlakat iqtisodiyotining qishloq xo‘jaligi tarmoqlarini rivojlantirishda, ya’ni 
qishloq xo‘jaligi sohasida innovatsion texnologiyalarni ishlab chiqarishga joriy qilishda bugungi kunda tijorat 
banklarining faolligini oshirish zarurligini taqozo etadi.

M A V Z U G A  O I D  A D A B I Y O T L A R  T A H L I L I
Iqtisodchi olim N.Simonyans tijorat banklarining investitsion faoliyati sifatida “universal va ixtisoslashgan 

tijorat banklarining kredit va ulush asosida investitsion loyihalarni moliyalashtirishga, birlamchi bozorda qim-
matli qog‘ozlarning emissiyasini tashkil etish va joylashtirishga, aktivlarni boshqarishga, investitsion kompani-
yani boshqarishga, ko‘chmas mulk bilan bitimlarni amalga oshirishga, konsalting tahliliy va broker dilerlik oper-
atsiyalariga qaratilgan faoliyatni e’tirof etadi”.

A.Naryana tomonidan olib borilgan tadqiqotlarda tijorat banklari investitsion faoliyatida risk menejment 
jarayonlari quyidagi bosqichlarda amalga oshirilishi keltirib o‘tilgan: riskning mohiyatini aniqlash va tahlil qilish; 
risk bilan bog‘liq yo‘qotishlarni baholash va hisoblash; risklarni boshqarish bo‘yicha tavsiyalar ishlab chiqish, 
riskni boshqarish bilan shug‘ullanuvchi mansabdor shaxslarning vakolati orqali riskni kamaytirish; risklarni 
boshqarish bo‘yicha taqdim etilgan hisobotlarning belgilangan mezon va qoidalarga muvofiq tayyorlanganligini 
nazorat qilish, risk darajasiga qarab daromad olish (yuqori risk yuqori daromad, kam risk kam daromad); risk 
bilan daromadni muvofiqlashtirish.

Iqtisodchi olim, O.I.Lavrushinning fikricha, banklar iqtisodiyotning o‘ziga xos “qon tomiri” bo‘lib, ularsiz 
zamonaviy xo‘jalik mexanizmini tasavvur qilish mumkin emas. Bu tizimda turli xo‘jalik subyektlari, davlat korxo-
nalari, chet el investorlarining pul resurslari muomalada bo‘lishini ta’kidlab o‘tishgan.

O.V.Savvina o‘zining tadqiqotida xalqaro moliyaviy tashkilotlar ularning faoliyati va iqtisodiyotdagi o‘rni, 
V.A.Slepova va Ye.A.Zvonovoylar xalqaro moliyaviy bozorlar bo‘yicha ilmiy izlanishlar olib borganlar. Mahalliy 
iqtisodchi olimlardan S.S.G‘ulomov, I.I.Alimov, A.Xusanboyev va O.Yu.Rashidov o‘z tadqiqotlarida banklarning 
faoliyati, ularda kredit berish tartibi, uning faoliyatini takomillashtirish borasida ish olib borganlar. D.Ismailov o‘z 
tadqiqotlarida tijorat banklarining investitsiyalarni moliyalash usullarini riskni kamaytirish orqali yanada tako-
millashtirish borasida “ilmiy yangilik va kashfiyotlarga asoslangan yuqori texnologik loyihalarni amalga oshirish 
odatda yuqori darajadagi risklarga ega bo‘lganligi sababli, shuningdek respublikamizda venchurli moliyalashga 
talab yuqori bo‘lib, ushbu riskli investitsiyalash usuli rivojlanmaganligi tufayli mazkur muammoni ijobiy hal etish 
uchun xorijiy venchur fondlarini faol jalb etish zarur” ekanligini ta’kidlaydi.

Qishloq xo‘jaligi ishlab chiqaruvchilarini moliyalashtirish tizim sifatida xorijlik va O‘zbekistonlik iqtisodchi 
olimlar tomonidan ilmiy jihatdan tadqiq qilingan va tegishli ilmiy-nazariy va amaliy xulosalar shakllantirilgan.

O.Yastrebova va A.Subbotinlarning tadqiqotlariga ko‘ra, qishloq xo‘jaligi korxonalarining moliyaviy holati-
ning barqaror emasligi va to‘lovga qobillik darajasining past ekanligi ularning kredit muassasalarining moliyaviy 
xizmatlaridan, shu jumladan, mikromoliyaviy xizmatlaridan foydalanish darajasini oshirishga to‘sqinlik qiladi.

Fikrimizcha, yuqoridagi xulosa O‘zbekiston amaliyoti uchun muhim amaliy ahamiyat kasb etadi. Respub-
likamizda qishloq xo‘jaligi korxonalari va fermer xo‘jaliklarining moliyaviy holatining barqaror emasligi va to‘lovga 
qobillik darajasining past ekanligi ularni banklarniing moliyaviy xizmatlaridan va mikromoliyaviy xizmatlaridan 
foydalanish darajasini oshirishga to‘sqinlik qilmoqda, deb hisoblaymiz.

I.Petrenko va P.Chujinovlarning tadqiqotlarida, qishloq xo‘jaligining bir qator o‘ziga xos xususiyatlari (tabiiy 
iqlim sharoitlari, ishlab chiqarish siklining muddati) sababli qishloq xo‘jaligi kredit bozori uzluksiz faoliyat olib 
beraolmaydi. Bu esa o‘z navbatida, davlat oldida ushbu sohani nazorat qilib turish muammosini keltirib chiqa-
radi. So‘zsiz, qishloq xo‘jaligi davlatning to‘g‘ridan to‘g‘ri dotatsiyalar, imtiyozli kreditlar shaklida faol moliyaviy 
qo‘llab-quvvatlashini talab qiladi. Ammo shuni ham e’tiborga olish joizki, qishloq xo‘jaligini davlat tomonidan 
kreditlanishi ko‘pincha kutilgan natijalarni bermasdan turibdi, bu kabi kreditlarning qaytarilish darajasi esa past-
ligicha qolmoqda, moliyaviy muassasalar esa ushbu jarayonlarda moliyaviy mablag‘lar kuzatuvchisi sifatida 
qolishmoqda. Ma’lumki, qishloq xo‘jaligiga ajratiladigan cheklangan davlat mablag‘lari agrar sektorning qredit 
mablag‘lariga bo‘lgan ehtiyojlarini qanoatlantira olmaydi.

SK.Piplz tomonidan amalga oshirilgan tahlillarning natijasi ko‘rsatadiki, banklar tomonidan fermer xo‘ja-

liklariga beriladigan uzoq muddatli investitsion kreditlarni berish jarayoni, ularning foiz stavkalari davlat 
tomonidan tartibga solib turilishi zarur.

Q.Toshmatov qishloq xo‘jaligini banklar tomonidan kreditlash masalasini tadqiq qilgan va tadqiqot natijalari 
asosida shunday xulosaga keladi: “davlat ehtiyojlari uchun yetishtirilayotgan paxta va g‘alla hosilidan tashqari 
qishloq xo‘jaligining boshqa mahsulotlarini yetishtirish uchun fermer xo‘jaliklariga zarur bo‘lgan aylanma mab-
lag‘lari va asosiy vositalarni samarali kreditlash tizimini yaratish va asta-sekin davlat ehtiyojlari uchun xarid 
qilinadigan qishloq xo‘jaligi mahsulotlarining hisob-kitob jamg‘armasi mablag‘lari hisobidan kreditlanayotgan 
fermer xo‘jaliklarini to‘g‘ridan to‘g‘ri tijorat banklarining maxsus hisob-raqamlaridan ochiladigan kredit liniyasi 
orqali imtiyozli kreditlashga o‘tkazish zarur”.

Ammo hozirgi davrda fermer xo‘jaliklari davlat mablag‘lari hisobidan ajratilayotgan imtiyozli kreditlar hiso-
bidan o‘z rentabelligini ta’minlab turibdi. Buning ustiga, tijorat banklarida imtiyozli kreditlar berish uchun zarur 
bo‘lgan arzon resurslar mavjud emas.

Raqamli iqtisodiyot, raqamli agrotexnologiya terminiga bir qator mahalliy iqtisodchi olimlar tomonidan ham 
ta’riflar berilgan. Jumladan, Umarov (2018) – “Raqamli iqtisodiyot bu iqtisodiy, ijtimoiy va madaniy aloqalarni 
raqamli texnologiyalarni qo‘llash asosida amalga oshirish tizimidir. Ba’zida u internet iqtisodiyoti, yangi iqti-
sodiyot yoki veb-iqtisodiyot degan terminlar bilan ham ifodalanadi” deb ta’rif bergan.

Fikrimizcha, raqamli iqtisodiyot, raqamli agrotexnologiya bu – alohida faoliyat turi emas. Bu, aslida, ish-
bilarmonlik, sanoat obyektlari, xizmatlar deganidir. “Raqamli” atamasi mazkur sohalarning barchasi axborot 
texnologiyalaridan faol foydalanishni anglatadi. Agar oddiy iqtisodiyotda moddiy buyumlar asosiy resurs his-
oblansa, raqamli iqtisodiyotda bu qayta ishlanadigan hamda uzatiladigan axborot, ma’lumotlar bo‘ladi. Ularning 
tahlilidan so‘ng to‘g‘ri boshqarish bo‘yicha yechim ishlab chiqiladi.

Bugungi kunda iqtisodiy bilimlar shakllanayotgan sharoitlardagi innovatsion texnologiyalar iqtisodiy 
o‘sishni ta’minlab beruvchi asosiy omil sanaladi. Bundan esa shunday xulosa chiqarish mumkinki, hududdagi 
innovatsion texnologik faoliyat qanchalar faol va jadal bo‘lsa, iqtisodiy rivojlanish darajasi ham shunchalar 
yuqori bo‘ladi. Innovatsiyali o‘zgarishlarni qo‘llab quvvatlamay va amalga oshirmay, ushbu vazifani, ayniqsa, 
uzoq muddatli istiqbolda ta’minlab berish juda murakkabligi barchaga ma’lum.

Innovatsion agrotexnologiya faoliyatini barcha pog‘onalarda rag‘batlantirish yuzasidan chora tadbirlar ishlab 
chiqish zaruratini alohida ta’kidlash joiz, aynan mana shundagina innovatsion texnologik faoliyat sohasida 
muayyan natijalarga erishish mumkin. G.X.Roziqovaning ta’kidlashicha, “Innovatsiyalarni rivojlantirish uchun 
maqbul sharoitlarning yaratilishi texnologik bazani modernizatsiya qilish va milliy iqtisodiyotning raqobatbar-
doshligini tubdan oshirish imkonini beradi”.

T A D Q I Q O T  M E T O D O L O G I YA S I
Tadqiqot ish jarayonida ekspert baholash, induksiya va deduksiya, iqtisodiy va statistik tahlil usullaridan 

foydalanilgan.

T A H L I L  V A  N A T I J A L A R
Respublikamiz qishloq xo‘jaligida ishlab chiqarishni modernizatsiyalash bo‘yicha olib borilayotgan islo-

hotlar nafaqat ushbu yo‘nalishdagi korxonalarda ishlatiladigan agrotexnika va texnologik jarayonlarni yangi-
lashni, balki boshqaruv va hisobni tashkil etishda innovatsion yondashuvni talab etadi. Innovatsion mahsu-
lotlar, ishlar, xizmatlar ishlab chiqargan korxona va tashkilotlar soni 2014-yildan 2022-yilga qadar 7,5 barobarga 
ko‘payib, 289 tadan 2171 taga yetdi. Jumladan, birinchi marta innovatsion mahsulotlar, ishlar, xizmatlar ishlab 
chiqarishni o‘zlashtirgan qishloq xo‘jaligidagi korxonalar soni 1010 taga ko‘paydi.

Qishloq xo‘jaligi ishlab chiqaruvchilarini moliyalashtirish amaliyoti bir qator o‘ziga xos xususiyatlari bilan 
ajralib turadi. Mazkur xususiyatlar, birinchi navbatda, qishloq xo‘jaligi sohasining xususiyatlari bilan bog‘liqdir. 
O‘z navbatida, qishloq xo‘jaligi sohasiga xos bo‘lgan xususiyatlar sifatida quyidagilarni ajratib ko‘rsatish mumkin:

● kapitalning sekin aylanishi;
● sohaning ob-havoga bog‘liqligi;
● suv toshqini, jala, do‘l, qurg‘oqchilik kabi tabiiy ofatlarning yuz berishi;
● investitsion jozibadorlikning nisbatan past ekanligi;
● rentabellik darajasining past ekanligi va boshqalar.
Yuqorida qayd etilgan xususiyatlar qishloq xo‘jaligi ishlab chiqaruvchilarini moliyalashtirish jarayonini, shu 

jumladan, ularga moliyaviy xizmatlar ko‘rsatish jarayonini davlat tomonidan moliyaviy qo‘llab-quvvatlash zaru-
ratini yuzaga keltiradi.

Qishloq xo‘jaligi ishlab chiqaruvchilarini moliyalashtirishning ikkinchi muhim xususiyati bo‘lib, ularga 
ko‘rsatiladigan moliyaviy xizmatlarnining kichik summada ekanligi hisoblanadi. Masalan, AQSHda “504” dasturi 
bo‘yicha amalda faoliyat yuritayotgan qishloq xo‘jaligi ishlab chiqaruvchilariga qo‘zg‘almas mulk, agrotexnika va 
texnologiyalar sotib olish uchun 10 yildan 20 yilgacha muddatga bo‘lgan uzoq muddatli kredit beriladi. Ushbu 
kreditning miqdori 1 mln. AQSH dollaridan oshmasligi kerak.

Xuddi shunday holatni O‘zbekiston Respublikasi amaliyotida ham ko‘rish mumkin.
2014-yilda qishloq xo‘jaligidagi innovatsion texnologiyalarni asosan tashkilotning o‘z mablag‘lari hisobidan 

(69,7%) moliyalashtirilgan. 2017-yildan boshqa mablag‘lar hissasi (55,4%) oshgan. 2022-yilda tashkilotning o‘z 
mablag‘lari hisobidan moliyalashtirish 2014-yilga nisbatan 16,4 barobar oshganligini ko‘rishimiz mumkin.

1-rasm: Innovatsion texnologiyalarning moliyalashtirish manbalari, foizda1

2022-yilda texnologik, marketing va tashkiliy innovatsiyalarga xarajatlarning 71,0%i (2956,0 mlrd. so‘m) 
tashkilotning o‘z mablag‘lari hisobidan, 19,2%i (799,1 mlrd. so‘m) xorijiy kapital, 2,1%i (88,4 mlrd. so‘m) tijorat 
banklari, 7,7%i (318,8 mlrd. so‘m) boshqa mablag‘lar hisobidan moliyalashtirilgan (1 rasm).

Yuqoridagi tahliliy ma’lumotlardan ko‘rinib turibdiki, korxonalarga yangi texnika va texnologiyalarni ishlab 
chiqarishga qo‘llashda mablag‘lar asosan korxonalarning o‘z mablag‘lari hisobidan moliyalashtirilganligi, bu 
esa korxona ta’sischilariga, ya’ni egalariga (aksiyadorlarga) foyda miqdorining kamayishiga olib keladi. Bunday 
holat esa qishloq xo‘jaligidagi fuqarolarning korxonalar ochishiga bo‘lgan qiziqishlarini birmuncha kamaytir-
ishga olib kelishi mumkin. Bu borada iqtisodchi olim A.Smit shunday degan: “Har bir kishi o‘z kapitalini ko‘proq 
qiymat keltiradigan tarzda ishlatishga harakat qiladi. Odatda u jamiyat foydasiga ta’sir ko‘rsatishni nazarda 
tutmaydi va unga qancha ta’sir ko‘rsatayotganini sezmaydi. U faqat o‘z manfaatini nazarda tutadi, faqat o‘z foy-
dasini ko‘zlaydi. shunday bo‘lsa da, bunday sharoitda ko‘rinmas qul uni maqsad sari yo‘naltiradi, garchi bunday 
maqsad uning rejasiga kirmagan bo‘lsa ham. U ataylab jamiyatga xizmat qilgandan ko‘ra, o‘z manfaatlarini 
ko‘zlab ish yuritgan holda uning manfaatlariga ko‘proq xizmat qilib turadi”. Ushbu g‘oyani inobatga olgan xolda 
shunday fikrlash mumkinki, jamiyatda fuqarolar tomonidan korxona tashkil qilishga sarflangan mablag‘ hiso-
bidan ko‘proq foyda olishga harakat qiladi. shuning uchun ham korxonalar yil davomida olgan foydasidan 
imkon qadar ko‘proq aksiya egalariga ajratib, korxonalarni modernizatsiyalash jarayoni, ya’ni ishlab chiqar-
ishga innovatsion texnologiyalarni joriy etishda tijorat banklarining investitsion faoliyati orqali amalga oshirish 
maqsadga muvofiq bo‘ladi.

Raqamli texnologiyalar iqtisodiyotning ko‘rinishi va tuzilmasini o‘zgartirib, odatdagi biznes modellarini 
buzadi, yakka tartibdagi xo‘jalik yurituvchi subyektlar va butun mamlakat orasida raqobat va raqobatbardosh-
likni oshiradi, bozorlar va imkoniyatlarning kengayishiga olib keladi. Bunga Mc Kinsey Global instituti (2015) 

1 https://stat.uz/uploads/docs/innovatsiya 2021 uz.pdf



785https://yashil-iqtisodiyot-taraqqiyot.uz

YA S H I L  I Q T I S O D I Y O T  VA  TA R A Q Q I Y O T2024-yil, may.  № 5-son.

T
A

R
A

Q
Q

IY
O

T
П
Р
О
Г
Р
Е
С
С

P
R

O
G

R
E

S
Shisobotida keltirilgan ma’lumotlarga asoslanib, oxirgi 20 yil davom etgan o‘sishdan so‘ng, jahon yalpi ichki 

mahsulotidagi tovarlar, xizmatlar va mollarning an’anaviy oqimlari ulushi 2007-yildagi 53 foizdan 2014-yilda 39 
foizgacha kamayganini misol qilib ko‘rsatish mumkin. 2005-yildan 2014-yilgacha bo‘lgan davrda transchegar-
aviy ma’lumotlar almashinuvi hajmi 45 barobar oshdi. 2014-yildan boshlab jahonda tovarlar savdosining qariyb 
12 foizi xalqaro elektron tijorat orqali amalga oshirilib kelinmoqda.

“The Boston Consulting Group” (2016) ma’lumotlariga ko‘ra, Xitoydagi elektron tijoratni rivojlantirishning 
yuqori darajasi e’tiborni tortmoqda. Bunda Xitoyning elektron tijorat aylanmasi 18 milliard dollarni tashkil etib, 
ushbu davrda Xitoylik iste’molchilar internet sotib olish uchun taxminan 750 milliard dollar sarflaydilar, bu AQSH 
va Buyuk Britaniya ko‘rsatkichlarini birga qo‘shib hisoblagandan ham ko‘proq. Umuman, Xitoy Savdo vazirligi 
ma’lumotlariga ko‘ra, 2016 yil oxirigacha mamlakatning xalqaro elektron tijoratda ulushi 39,2 foizni tashkil etdi. 
Shu bilan birga, mamlakatda 2016‒2020 yillarda qabul qilingan tarmoqni rivojlantirish dasturiga muvofiq, elek-
tron tijorat hajmi 5 yil ichida 5,8 trln. AQSH dollari. “McKinsey & Company” (2016) institutining taxminlariga 
ko‘ra 2025 yilga kelib raqamli texnologiyalar Xitoy yalpi ichki mahsulotining 22 foizga, Rossiya uchun esa 34 
foizgacha oshishiga olib keladi. 2025-yilgacha AQSHda raqamli texnologiyalarning yaratilishidan kutilayotgan 
harajatlar 1,6-2,2 trillion AQSH dollari darajasiga yetishi mumkin ko‘rsatib o‘tilgan.

Dunyo taraqqiyotida raqamli texnologiyalarning o‘rni va ahamiyati yil sayin ortib bormoqda. Ayniqsa, texnik 
transformatsion jarayonlarning moliyaviy sektorlarga keng tadbiq etilishi bank tizimlari, to‘lov operatsiyalari, 
kreditlash va boshqa shu turdagi xizmatlar samaradorligini yanada oshirmoqda. Moliyaviy xizmatlarni yax-
shilaydigan va optimallashtiradigan bu xildagi texnologiyalar – “Fintex” (ing. “Fin Tech”) nomi bilan yuritiluvchi 
moliyaviy texnologiyalar hisoblanadi.

Qishloq xo‘jaligi ishlab chiqaruvchilariga mikromoliyaviy xizmatlar ko‘rsatishda alohida banklarning rolini 
oshishi ularni moliyalashtirishning o‘ziga xos xususiyatlaridan biri hisoblanadi. Rossiyada Rosselxozbank, 
O‘zbekistonda Agrobank va Mikrokreditbank, Germaniyada Rayffayzenbank qishloq xo‘jaligi ishlab chiqaru-
vchilariga moliyaviy xizmat ko‘rsatishda asosiy o‘rinni egallaydi.

Shunisi xarakterliki, Rosselxozbank qishloq xo‘jaligi ishlab chiqaruvchilariga berilgan kreditning asosiy 
qarz summasini ham, foiz stavkasini ham bonifikatsiya qiladi. Germaniyaning Rayffayzenbanki esa, fermer-
larga berilgan kreditlarning faqat foiz stavkasini bonifikatsiya qiladi.

Qishloq xo‘jaligi ishlab-chiqaruvchilariga berilgan kreditlarni bonifikatsiya qilishning zarurligi ularning 
to‘lovga qobillik darajasining past ekanligi sababli, boshqa banklarni qishloq xo‘jaligini kreditlashdan man-
faatdor emasligi bilan izohlanadi.

Rossiyada qishloq xo‘jaligi ishlab chiqaruvchilariga berilgan kreditlarning 70 foizdan ortiq qismi ikki 
bankning – Rosselxozbank va Sberbankning hissasiga to‘g‘ri keladi. Shundan ham bilsa bo‘ladiki, boshqa 
tijorat banklari qishloq xo‘jaligi ishlab chiqaruvchilarini kreditlashdan manfaatdor emas.

Bankning qishloq xo‘jaliklarida agrotexnologiyalarni moliyalashtirish faoliyati obyekti – iqtisodiyotning 
real sektori korxonalaridagi ishlab chiqarishni diversifikatsiyalash yoki modernizatsiyalash, ishlab chiqarishni 
kengaytirish yoki ishlab chiqarish xavfsizligini oshirish hamda qo‘shimcha ishlab chiqarish quvvatlarini xarid 
qilish bilan bog‘liq investitsion loyihalardir. Shuni ta’kidlash kerakki, O‘zbekiston Respublikasi Davlat statistikasi 
qo‘mitasi xodimlari tomonidan korxonalar o‘rtasida innovatsion faoliyat borasida har yili bir marta anketa so‘rov-
nomalari o‘tkaziladi. Ushbu so‘rovnomalarning natijalariga ko‘ra kichik sanoat korxonalari innovatsion faoliyatini 
rivojlantirishga quyidagi muammolar to‘sqinlik qilayotganligi ma’lum bo‘ldi.

Birinchidan, qishloq xo‘jaligidagi kichik korxonalarda zamonaviy qimmatbaho uskunalarni xarid qilish 
uchun yetarli mablag‘lar yo‘qligi, mahsulotga bo‘lgan talabning pastligi hamda innovatsion texnologiyalar narx-
ining yuqoriligi.

Ikkinchidan, innovatsion infratuzilmalarni tashkil etish, innovatsion texnologik mahsulotlarni yaratish uchun 
tadqiqot o‘tkazish, patentlash va ishlab chiqarishga joriy etishga ko‘p mablag‘lar talab etilayotganligi.

Uchinchidan, innovatsion texnologiyalarning o‘zini uzoq vaqtdan keyin qoplanishi, marketing va menej-
ment ishlari yetarli darajada olib borilmayotganligi, yangi texnologiyalar haqida axborot yetishmasligi.

Yuqoridagi muammolarni bartaraf etish uchun innovatsion texnologiyalar faoliyatini moliyaviy qo‘llab-
quvvatlashda tijorat bank kreditlaridan foydalanish maqsadga muvofiqdir. Innovatsion texnologiyalar sohasiga 
kapital qo‘yilmalarning manbalari turlicha bo‘lishi mumkin: davlat tuzilmalari, tijorat banklari, xalqaro firmalar 
va tashkilotlar, jismoniy shaxslar va h.k. innovatsion texnologiyalar faolligini rivojlantirish uchun eng qulay 
mablag‘lar bank va boshqa ixtisoslashtirilgan moliyaviy tashkilotlarning maqsadli kreditlari hisoblanadi, chunki 
ushbu mablag‘lar imtiyozli shartlar bilan beriladi. Hamda investitsion texnologiyalarning asosiy manbasi sifatida 
foydaning bir qismi va amortizatsion ajratmalardan tashkil topadigan korxonaning o‘z mablag‘lari hisoblanadi. 
Ushbu mablag‘lar bevosita qishloq xo‘jaligi korxonalarining samarali ishlashiga bog‘liq.

Yuqoridagi keltirilgan muammolardan biri innovatsion texnologiyalarga ketgan mablag‘larni qoplash uchun 
uzoq vaqt talab qilinishi, bu esa tijorat banklari tomonidan investitsion kreditlarning ham uzoq muddatga ajrat-

ilishiga to‘g‘ri keladi. Bugungi kunda tijorat banklarining investitsion kreditlar berish salohiyatiga salbiy ta’sir 
qiladigan muammolaridan biri ‒ mamlakatimiz tijorat banklarida milliy valyutadagi resurslar hajmida uzoq mud-
datli resurslarning yetishmasligidir.

O‘zbekiston tijorat banklari kredit qo‘yilmalarining muddatlari bo‘yicha ko‘radigan bo‘lsak, tijorat bankla-
rining umumiy kredit portfelidagi uzoq muddatli kreditlarning ulushi ancha yuqori darajada ekanligini kuza-
tish mumkin. 2014-yilda jami kredit portfelining 87 foizdan ortiq qismi uzoq muddatli kreditlar ulushiga to‘g‘ri 
kelgan bo‘lsa, 2022-yilga kelib 90 foizgacha ko‘tarilganligini ko‘rishimiz mumkin. Ushbu resurslar asosan, 
mamlakat iqtisodiyotning strategik tarmoqlarini modernizatsiya qilish va qishloq xo‘jaligi korxonalarini moliyaviy 
qo‘llab-quvvatlash uchun asosiy manba bo‘lib xizmat qilmoqda. Mamlakatimiz tijorat banklarida milliy va xorijiy 
valyutada ajratilgan kreditlar tahlilini kuzatadigan bo‘lsak 2022-yil davomida milliy valyuta siyosatining liberal-
lashtirilishi hisobiga jami kredit qo‘yilmalari tarkibida chet el valyutasida ajratilgan kreditlar ulushi 50 foizdan 
yuqori ko‘rsatkichga oshganligini ko‘rishimiz mumkin, ushbu ko‘satkichlar MDH davlatlardagi ko‘rsatkichlariga 
nisbatan ancha yuqori bo‘lib bu o‘z navbatida kreditlarni qaytish xatarini va muammoli kreditlarni ko‘payishiga 
olib kelishi mumkin (1-jadval).

1-jadval: O‘zbekiston Respublikasida tijorat banklari kredit qo‘yilmalarining muddatlari bo‘yicha taqsimlanishi2

Yillar 2015 2016 2017 2018 2019 2020 2021 2022
Miqdorlari bo‘yicha, trln. so‘m

Ajratilgan kreditlar 34,5 42,7 53,4 110,6 167,4 210,1 275,3 324,7
Muddatlari bo‘yicha, (qisqa muddatli) trln. so‘m

Qisqa muddatli 4,49 12,11 4,29 4,76 8,67 17,95 28,24 33,3
Shundan, foizda

Milliy valyutada 60,96 67,76 57,21 37,74 44,13 64,6 59,8 50,4
Xorijiy valyutada 39,04 32,24 42,79 62,26 55,87 35,4 40,2 49,6

Muddatlari bo‘yicha, (uzoq muddatli) trln. so‘m
Uzoq muddatli 30,01 30,59 49,11 105,84 158,73 192,15 247,06 291,4

Shundan, foizda
Milliy valyutada 59,75 65,52 58,12 42,14 48,51 98,7 121,6 49,4
Xorijiy valyutada 40,25 34,48 41,88 57,86 51,49 93,4 125,4 50,6

Qishloq xo‘jaligi korxonalarini moliyalashtirish xususidagi ilmiy- nazariy qarashlarni o‘rganish natijalariga 
asosan:

birinchidan, qishloq xo‘jaligi korxonalarining moliyaviy holatini barqaror emasligi va to‘lovga qobillik dara-
jasining past ekanligi ularning kredit muassasalarining moliyaviy xizmatlaridan, shu jumladan, moliyaviy xizmat-
laridan foydalanish darajasini oshirishda qiyinchilik tug‘dirishi xususidagi xulosa respublikamiz uchun muhim 
amaliy ahamiyat kasb etadi;

ikkinchidan, qishloq xo‘jaligi korxonalarining moliyaviy xizmatlardan foydalanish imkoniyatlarining cheklan-
ganligi davlatning ushbu jarayonga aralashuvini zaruriy holatga aylantiradi;

uchinchidan, qishloq xo‘jaligi mahsulotlari va tarmoqqa yetkazib beriladigan moddiy-texnika resurslari 
hamda ko‘rsatiladigan xizmatlar narxlari o‘sishi o‘rtasidagi disparitet ularning moliyaviy holatini yomonlash-
ishiga olib keladi;

to‘rtinchidan, tijorat banklarida imtiyozli kreditlar berish uchun zarur bo‘lgan arzon resurslarning mavjud 
emasligi tufayli qishloq kredit kooperativlarini tashkil qilish, qishloq xo‘jaligi mahsulotlarini qayta ishlashga 
ixtisoslashgan ishlab chiqarish korxonalari va firmalarini tashkil etish maqsadida banklar tomonidan berilgan 
investitsion kreditlarning foiz stavkalarini bonifikatsiya (davlat tomonidan beriladigan kreditlarning foiz stavkasini 
subsidiyalash) qilish kabi ilmiy-nazariy qarashlar amaliy ahamiyat kasb etadi.

O‘zbekiston tijorat banklarining jahon banklari bilan hamnafas bo‘lib yashashi integratsiyalashuv va global-
lashuv jarayonlarining faollashuviga keng yo‘l ochmoqda. Bir tomondan integratsion jarayonlarning rivojlanishi 
zamonaviy AKTdan foydalanishni taqozo etsa, ikkinchidan, biznes transformatsiyasini vujudga keltirdi. Ushbu 
jarayonlarni iqtisodiy-siyosiy jihatdan o‘rganish va ilmiy xulosalar chiqarish davr talabi hisoblanadi. Raqamli 

2 Manba: http://cbu.uz// - O‘zbekiston Respublikasi Markaziy bankining rasmiy veb-sayti ma’lumotlari asosida muallif tomonidan 
tayyorlandi.

Siqtisodiyot va texnologiyalar korrupsiya hamda “qora iqtisodiyot”ning asosiy kushandasidir. Chunki, raqamlar 

hamma narsani muhrlaydi, xotirada saqlaydi, kerak paytda ma’lumotlarni tez taqdim etadi. Bunday sharoitda 
biron ma’lumotni yashirish, yashirin bitimlar tuzish, u yoki bu faoliyat haqida to‘liq axborot bermaslikning iloji 
yo‘q, kompyuter hammasini namoyon qilib qo‘yadi. Ma’lumotlar ko‘pligi va tizimliligi yolg‘on va qing‘ir ishlarga 
yo‘l bermaydi, chunki tizimni aldash imkonsiz. Natijada “iflos pullarni” yuvish, mablag‘larni o‘g‘irlash, samarasiz 
va maqsadsiz sarflash, oshirib yo yashirib ko‘rsatish imkoni qolmaydi. Shu sababli, qishloq xo‘jaligi korxonala-
rini moliyalashtirishda raqamli texnologiyalarning o‘rni muhim, deb hisoblaymiz.

